
3.a – ready for take off...
So byrjaði aftur eitt nýtt skúlaár
- eitt kunningarskriv til foreldur

2.a á seinasta skúladegi áðrenn summarfrítíðina uttanfyri Badminton​høllina. Ikki er tað løgið, at tað er hugaligt aftur at síggja hesi fittu snýðini í gerandis​degnum. 
Vit leypa beint í  kunningina
· Lærarar: Jón Kragesteen: føroyskt, heimstaðarlæra og flokslærari, Malan Dahl: støddfrøði, Bjørg Olsen: Kristni, List og Beinta Petersen: Danskt.

· Ein næming færri:Vit vera ein færri hetta skúlaárið, tí Ró er farin til Onglands saman við familjuni at vera – í eitt ár fyri fyrst. So nú eru vit 17, 8 dreingir og 9 gentur. 
· Í somu stovu: Vit fara at halda fram at vera í somu stovu og tað er praktiskt, tí so er minni stríð av at skula flyta. Á myndini á forsíðuni sæst eitt tjald hanga uppi undir loftinum. Helst hava tit longu fingið at vita, at hatta er eitt lesitjald, sum verður lorað niður, tá ið vit hava lesiløtu.
· Tímatalvuna hava næmingarnir fingið heim við, so tað skuldi ikki verið neyðugt at prenta hana umaftur her. 
· Foreldrafundur: Týsdagin 30. september kl. 17 verður foreldrafundur, har evnið er ætlaninar fyri komandi árið og eisini verður tosað um førleikamálini, sum næmingarnir høvdu heim við undan summarfrítíðini. Uppskot til foreldrafundin eru annars væl komin.
· Ítróttur verður á Argjum og fyri ikki at missa tíð upp á flutning, skulu næmingarnir møta í Argja skúla kl. 8.00 týsmorgnar. Í ár verður eisini svimjing á skránni, í næstum fáa tit eina neyvari ætlan hesum viðvíkjandi.

· Útiskúli verður týsdag. Neyðugt er tí at hava útgerðina til útiskúla við út á Argir. Vanliga verður tað so, at vit fara heim í Kongagøtu áðrenn vit fara í útiskúla. Og tá ber til hjá næmingunum at sleppa av við ítróttarklæðini/svimjiklæðini har, áðrenn farið verður í útiskúla. 
· Boð- og Setningsbók: í 1. og 2. flokki var vikuseðil gjørdur hvørja viku, sum so næmingarnir fingu heim við. Men nú eru næmingarnir so væl fyri at skriva, at vit fara at nýta Boð og Setningsbók, sum næmingarnir sjálvir skriva í – tit hava helst lagt til merkis, at vit eru byrjað. Tað at næmingarnir sjálvir skriva og harvið fáa nógv størri møguleika at minnast og sjálvir at taka ábyrgd, er eitt av fremstu endamálunum við at nýta Boð- og setningsbók. Tá ið hetta er sagt, so fara vit eisini at stremba eftir, at tað, sum kemur í Boð- og Setningsbókini eisini er tøkt á netinum. Enn er heimasíðan ikki fingin at virka.
· Lesing:Vit fara at halda fram at leggja nógvan dent á lesingina og í Boð og Setningsbókini er tí sett pláss at skriva, hvussu nógv lisið verður hvønn dagin og hvør ið lurtar. 
· Pappír um bøkur: Næmingarnir hava fingið lesibókina “Hervør og Høgni” til felagslestur. Skúlans politikkur er, at pappír skal leggjast um bøkur, so tað má verða gjørt sum skjótast. Pappír skal tí ikki leggjast um arbeiðsbøkur, sum jú eru til eingangs brúk. 
· Floksfundur: Hvønn dag er stuttur floksfundur, har endamálið er at fáa grundarlag undir góðan trivnað í flokkinum. Bygt verður víðari á hugsanirnar hjá Helle Højby, sum vit hava arbeitt við síðani byrjan. Men nú fara vit eisini at arbeiða við teimum 7 góðu vanunum, nærri frágreiðing kemur á foreldrafundinum. 
og so er bara eftir at lata seg í arbeiðshandskarnar.....
Myndir frá kom2009a

Vit fara regluliga at venja at bera fram        Tekstur til Boð- og Setningsbókina                                      

Hetta verður eitt gjøgnumgangandi evni í ár...     Móttøka fyri okkum í Nesvík...                

Góð løta í Nesvík                                                    Abbasonurin populerur í 3.a 
